
Врз основа на член 35, став 2, алинеја 24 од Пречистениот текст на Статутот на Политичката 
партија Левица (2023), Президиумот на Левица, на својата редовна седница – одржана на ден 27 
февруари 2024 година – го донесе следниов 

 

 

П Р А В И Л Н И К 
ЗА ДОВЕРЛИВИ ПОДАТОЦИ И ЧУВАЊЕ ДЕЛОВНА ТАЈНА 

 
 

Член 1 
Предмет на уредување 

(1) Со овој интерен Правилник се уредува начинот на дознавање, соопштување, користење, 

процесирање и управување со сензитивните доверливи податоци, информации, материјали, 

исправи и документи за потесна и ограничена внатрешна употреба на Политичката партија Левица 

кои имаат третман на „деловна тајна“, како и постапките и мерките за нивно користење, заштита, 

складирање и чување – без оглед на формата во која тие се наоѓаат [писмена, електронска, видео, 

аудио и др.]. 

(2) Овој Правилник важи за секој основач, член, вработен, хонорарно или волонтерски 

ангажирано лице во ПП Левица кое има пристап до ваквите податоци, по било кој основ.  

 
Член 2 

Деловна тајна 
(1) Како деловна тајна, во смисла на овој Правилник, се третираат следниве интерни 

партиски акти, документи, податоци и информации од строго доверлив внатрепартиски карактер – 

и тоа: 

- одлуките за кадровски и други персонални прашања донесени од страна на легитимните 

статутарни партиски органи (за именување или разрешување од некоја партиска функција или 

позиција); 

- записниците, стенограмите и извештаите од седниците на сите основни раководни 

партиски органи (Пленумот, Централниот комитет, Президиумот, Трибунатот [Статутарна, Надзорна 

и Дисциплинска комисија] и Претседателот); 

- записниците, стенограмите и извештаите од седниците/состаноците на помошните 

партиски органи (Програмските сектори и Локалните ограноци); 

- записниците, стенограмите и извештаите од седниците/состаноците на нераководните 

помошни работни тела (Форум, Конвенција, Истражувачко-аналитички центар, т.е. Левичарски 

институт „Рацин“, Секретаријат, Комесаријат, Поткомитет, Совет, Антифашистички фронт на жените 

[АФЖ], Црвена младина [ЦМ], Академски сенат, Скопски изборен штаб, Левица-Дијаспора и др.); 

- конверзациите и преписките на интерните мејлинг листи и Гугл-групи кои служат за 

тековна или кампањска внатрепартиска координација на органите, секторите, ограноците, 

раководителите и членството (lev-prezidium@googlegroups.com; centralen_komitet@googlegroups.com; 

sovetnici@ googlegroups.com; protokol-levica@googlegroups.com; lokalni_ogranoci@ googlegroups.com; 

komesarijat@googlegroups.com; levica_pravensektor@googlegroups.com; direktoriumliracin@ 

googlegroups.com; pis2024levica@ googlegroups.com и др.); 

- конверзациите и преписките на тајните групи на социјалните медиуми (Фејбук-месинџер, 

Телеграм, Сигнал, Вибер, ВацАп и сл.); 

- шифрите, лозинките, пиновите и пасвордите од алармот во централната канцеларија 

(седиштето на Пaртијата); 

- шифрите, лозинките, пиновите и пасвордите од службените телефони и сим-картички 

(припејд или постпејд); 

- шифрите, лозинките, пиновите и пасвордите од службените компјутери и лап-топи; 

- шифрите, лозинките, пиновите и пасвордите од серверите, клаудовите и домејните; 

- шифрите, лозинките, пиновите и пасвордите од партиската датабаза на членството и 

нејзиниот „бек-ап“ (електронска верзија); 

- шифрите, лозинките, пиновите и пасвордите од официјалниот партиски веб-сајт 

(www.levica.mk); 

- шифрите, лозинките, пиновите и пасвордите од службените е-мејл адреси и електронски 

поштенски сандачиња на органите (пр. contact@levica.mk; contact.prezidium@gmail.com; 

statutarna.komisija@levica.mk; nadzorna.komisija@ levica.mk; disciplinska.komisija@levica.mk и др.); 

- шифрите, лозинките, пиновите и пасвордите од верифицираниот главен Фејсбук пејџ и од 

сите ФБ пејџови на локалните ограноци, секторите и нераководните тела; 

- шифрите, лозинките, пиновите и пасвордите од акаунтите на Левица на сите други 

социјални медиуми и платформи (Instagram + X [Twiter] + Youtube + TikTok + VKontakte + Telegram и 

др.); 

- шифрите, лозинките, пиновите и пасвордите од банкарските сметки и дебитни картички; 

- шифрите, лозинките, пиновите и пасвордите од партискиот сеф; 

- снимките од надзорните камери во канцелариите; 

- персоналните досиеја на вработените во Левица;  

- личните податоци на членовите кои пополниле пристапница или истапница; 

- Регистарот на членови; 

- инвентарната книга со попис на стварите; 

- стратегии, планови, анализи и партиски податоци за оперативното теренско работење;  

- статистички податоци и резултати од интерни анкети и гласања; 

- нацртите и драфтовите на документите кои се во постапка на изготвување; и 

- други класифицирани работи и материјали. 

(2) Доверливите податоци од ставот 1 на овој член, кои се третираат како деловна тајна, се 

исклучени од слободниот пристап до информации од јавен карактер. 

Член 3 
Реверси и чување 

(1) Секое одговорно лице кое има пристап до доверливите податоци од претходниот член, 

мора да потпише реверс за задолжување и изјава или договор за доверливост. 

(2) Податоците и документите, како и пликоата од реверсите/изјавите/договорите се чуваат 

во кластери, под клуч – на обезбедено место во централната главна канцеларија каде што е 

седиштето на Партијата (во заклучен ормар или метален сеф). 

(3) За заштита на деловните тајни важат општи и посебни мерки на заштита од нивна 

неовластена употреба, како и безбедносни протоколи за успешно ракување со нив. 

 

Член 4 
Забрана за оддавање деловна тајна 

(1) Доверливите податоци не смеат да се откриваат на трети лица – во и надвор од Партијата, 

заради заштита на нејзините интереси и тоа со неограничено времетраење. 

(2) Лицето кое има пристап или кое дошло во контакт со неведените доверливи податоци од 

членот 2 има обврска истите да ги чува во тајност – под морална, материјална, дисциплинска, 

граѓанска и кривична одговорност за нивно евентуално протекување во јавност. 

(3) Секое неовластено прибавување, употребување, злоупотребување, предавање, 

пренесување, репродуцирање, дистрибуирање, соопштување или објавување на доверливите 

податоци од чл. 2 ќе се третира како кривично дело, казниво според Кривичниот законик на РМ и 

против сторителот ќе биде поднесена соодветна кривична пријава до надлежното Основно јавно 

обвинителство, како и тужба за надомест на штета. 

 

Член 5 
Влегување во сила 

(1) Овој Правилник влегува во сила со денот на неговото донесување и истиот ќе биде 

објавен на официјалната веб-страница на Партијата (www.levica.mk). 


